
П Е Ш Г У Ф Т О Р

П оягузори адабиёти классикии форс-точик 
Абуабдуллох, Чаъфар ибни М ухаммади Рудакй соли 858 
дар дехаи Рудак- П анчруди хозираи нохияи П анчакент ба 
дунё омада, ибтидо дар зодгохи хеш ва баъдан дар шахри 
С ам арканд касби илму хунар намуда, солхо дар дарбори 
Сомониён хидмат карда, пас аз се соли аз дарбор ронда 
ш уданаш дар соли 941 дар зодбуми худ бидруди хаёт 
гуфтааст.

Устод Рудакй дар тули умри хеш осори зиёде дар 
ш акли касида, газал, рубой, китъа, маснавй, марсия 
офарида, ки аз он то ба рузгори мо хамагй беш тар аз 
хазор байт бокй мондааст.

Аввалин касе, ки дар  бораи устод Рудакй маълумот 
додаа ст, Низомии Арузии Самаркандй мебошад. Баъдан 
М ухаммад Авфй, Раш идии Самаркандй, Асадии Туей, 
Абдуррахмони Ч,омй, Лутфалибеки Озарбекдилй ва 
дйгарон дойр ба ахволу осори устод маълумот додаанд. 
Аз чумла, мавлоно Ч,омй дар муаррифии Рудакй гуфтааст: 
«Дар хаштсолагй К уръонро батамом хифз кард ва кироат 
биёмухт ва шеър гуфтан гирифт ва ба воситаи хусни сурат 
дар мутрибй афтод ва уд биомухт ва дар он мохир шуд ва 
Н аср ибни Ахмади Сомони уро тарбият кард...»

Д ар  худуди беш аз сад соли охир дар кишвархои 
мухталифи Ш арку Fap6 дойр ба хаёту фаъолияти эчодии 
устод Рудакй китобу маколоти зиёде табъу нашр шудааст. 
Аз миёни рудакипажухони Fap6 метавон аз А.Журден. 
Х,аммер, Л .Дю бо, X,. Эте, Шеффер, Дормстетер, Ч  
Пикеринг, Писси, П .Х орн. У. Никсон, Я. Рипка, И. Бочка 
ва гайра ном бурд.

Д ар И ттиходи Ч,амохири Ш уравии собик А. Е. 
Кримский, Е.Э. Бертеле, А.А. Семёнов, И.С. Брагинский, 
А.Т. Тохирчонов, И. Кибадзе, F. Алиев ва чанд тани 
дигар дар ин амр сахмгузоранд.

Д ар  Эрону Точикистон Р. Ш афак, 3. Сафо, Б. 
Ф урузонфар, А. Зарринкуб, С. Нафисй, F. Юсуфй, С. 
Айнй, А. М ирзоев, А. Дехотй, С. Улугзода, Ш . 
Хусейнзода, А. Афсахзод, С. И мронов, У. Каримов, С. 
Саъдиев, Р. Хрдизода, А. М ухторов, А. Рахмонфар ва 
дигарон дар омузишу пажухиши ахволу осори ин ситораи 
тобони шеъри форей накши нек гузош таанд.

Устод Рудакй хамеша мояи ифтихори эронинажодону 
форсизабонони саросари чахон, минчумла точикон буда 
ва мебошад. Д ар  Точикистон чандин муассисаи илмию 
фархангию  таълимй, мавзеъхои ахолинишин, хиёбону 
кучахо номи мубораки устод Рудакиро доранд, ки 
П ажухиш гохи забон ва адабиёти Академияи улуми 
Точикистон, Дониш гохи давлатии шахри Кулоб, музеи 
шахри П анчакент яке аз нохияхои атрофи ш ахри 
Душ анбе, хиёбони аслии пойтахти Точикистон ва гайра аз 
ин кабиланд.

Соли 2008 чашни 1150-солагии устод Рудакй бо шукух 
тачлил хохад шуд. Ин китоб бар асоси «Девони Рудакии 
Самаркандй», Техрон, 1982 (2003) ва «Насими Мулиён», 
Душанбе. 1999 ба хамин муносибат тахия шудааст.

Дащори Расулиён

КАСИДАХО, КИТЪАХО ВА БАЙТНОЙ 

ПАРОКАНДАИ БА ХАМ ПАЙВАСТА

Гар ман ин дустии ту бибарам то лаби гур, 
Бизанам наъра, валекин зи ту бинам хунаро...

Асари мир нахохам, ки бимонад ба чахон, 
М ир хохам, ки бимонад ба чахон - дар асаро!

Хдр киро рафт, хамебояд рафта шумарй,
Хдр киро мурд, хамебояд мурда шумаро!

*  *  *

Пупак дидам ба хаволий Сарахс,
Бонгак барбурда бар абр андаро!

Чодараке дидам рангин бар у,
Ранг басе гуна бар он чодаро!

* * *

Чахоно, чунинй ту бо баччагон,
Ки гах модарй, гох модапдаро!

На позер бош ад туро, на сутун,
На девори хишту на з-охан даро!



Ба хак нолам зи ха при дуст зоро 
Сахаргохон чу бар гулбун хазоро!

Казо rap доди ман настонад аз ту,
Зи сузи дил бисузонам казоро!

Чу ораз барфурузй, мебисузад 
Чу ман парвона бар гирдат хазоро!

Нагунчам дар лахад, гар з-он ки лахте 
Нишинй бар мазорам сугворо!

* * *

Гирифт хохам зулфайни анбарини туро,
Ба буса накш кунам барги ёсамини туро.

Хар он замин, ки ту як рах бар у кадам бинихй, 
Хазор сачда барам хоки он замини туро.

Хазор буса дихам бар сихойи номаи ту,
Агар бибинам ба мухри у нигини туро.

Ба теги хиндй гу, дасти ман чудо бикунанд, 
Агар нагирам рузе ман остини туро!

Агарчи хохиши мардум, ки шеър бояд гуфт, 
Забони ман ба равй гардад офарини туро!

★ * *

Ба номи неки ту, хоча, фирефта нашавам,
Ки номи неки ту дом асту зарк мар нонро!

Касе, ки дом кунад номи нек аз пайи нон, 
Якин бидон ту, ки дом аст нон-ш мар чонро!

* * *

Омад бахори хуррам бо рангу буйи тиб,
Бо сад хазор нузхату оройиши ачиб!

Шояд, ки марди пир бад-ин гах шавад чавон, 
Гетй бадйл ёфт шабоб аз пайи машиб!

Чархи бузургвор яке лашкаре бикард, 
Лашкар-ш абри тираву боди сабо накиб!

Наффот барки рушану тундар-щ таблзан, 
Дидам хазор хайлу надидам чунин махиб!

Он абр бин, ки гиряд чун марди сугвор 
В-он раъд бин, ки нолад чун ошики каиб!

Хуршедро зи абр дамад руй гох-гох,
Чунон хисорие, ки гузар дорад аз ракиб!

Борони мушкбуй биборид нав ба нав 
В-аз барф баркашид яке хуллаи касиб.

Кунче, ки барф пеш хамедошт, гул гирифт, 
Х,ар чуяке, ки хушк хамебуд, шуд ратиб.

Тундар миёни даш т хаме бод бардамад, 
Барк аз миёни абр хаме баркаш ад казиб.

Лола миёни кишт бихандад хаме зи дур 
Чун панчаи арус ба хинно шуда хазиб.

Булбул хаме бихонад дар шохсори бед,
Сор аз дарахти сарв мар уро шуда мучиб.

Сулсул ба сарвбун-бар бо нагмаи кухан, 
Булбул ба шохи гул-бар бо лахнаки гариб.

Акнун хуред бодаву акнун зиед шод, 
К-акнун барад насиб хабиб аз бари хабиб!

Соки гузину сабзаву май хур ба бонги зер, 
К-аз кишт сор ноладу аз бог андалеб!

Хдрчанд навбахор чахон аст ба чашм хуб, 
Д идори хоча хубтар, он мехтари хасиб!

Ш еби ту бо фарозу фарози ту бо нишеб, 
Ф арзанди одами ба ту андар ба шебу теб.

Диди гу рижу ком бад-у андарун басе,
Бо ридакони мутриб буди ба фарру зеб...

* * *

Гули садбаргу мушку анбару себ, 
Ёсамини сапеду мурди базеб

Ин хама яксара тамом шудаст 
Назди ту, ай бути мулукфиреб!

Ш аби ош ик-т лайлатулкадр аст,
Чун ту берун кунй рух аз чалбеб.

Ба хичоб андарун шавад хуршед,
Гар ту бардорй аз ду лола хичеб.
В-он занахдон ба себ монад рост,
А гар аз мушк хол дорад себ!

•к if if

Рудакй чанг баргирифту навохт,
Бода андоз, к-у суруд андохт!

3-он акикин майе, ки хар кй бидид,
Аз акики гудэхта нашнохт!

Х,ар ду як гавхаранд, лек ба табъ 
Ин бияфсурду он дигар бигдохт.

Нобисуда ду даст рангин кард,
Н очашида ба торак андар тохт.

* * *

Имруз, ба хар холе Багдод Бухорост,
Кучо мири Хуросон аст, пирузй он чост!

Сокй, ту бидех бодаву мутриб, ту бизан руд, 
То май хурам имруз, ки вакти тараби мост!

Май хасту дирам хасту бути лоларухон хает,
FaM нест. в-ar ap  хает, насиби дили аъдост!

•к к *

Замона панде озодвор дод маро,
Замонаро чу наку бингарй, хама панд аст!

«Ба рузи неки касон, гуфт, гам махур зинхор, 
Басо касо, ки ба рузи ту орзуманд аст».

Замона гуфт маро: «Хашми хеш дор нигох. 
Киро забон на ба банд аст, пой дар банд аст».

* * *

Ин чахон пок хобкирдор аст,
Он шиносад, ки дил-ш бедор аст.

Некий у ба чойгохи бад аст,
Ш одии у ба чойи темор аст.

Чи нишини бад-ин чахон хамвор,
Ки хама кори у на хамвор аст?!

Куниши у на хубу чехраш хуб,
Зишткирдору хубдидор аст!

*  *  *

Чун тег ба даст орй, мардум натавон кушт. 
Наздики Худованд бадй нест фаромушт!

Ин TeF на аз бахри ситамкорон карданд,
Ангур на аз бахри набид аст ба чархушт!

Исо ба рахе дид яке куш та фитода,
Х,айрон шуду бигрифт ба дандон сари ангушт.

Гуфто, ки «Киро куштй, то кушта шуцй зор?! 
То боз кй уро бикушад, он ки туро кушт?!»

Ангушт макун ранча ба дар куфтани кас,
То кас накунад ранча ба дар куфтанат мушт!

* * *

Чахон ба коми худованд боду дер зисд.
Бар у ба хеч хаводис замона даст мадод!

Ду русту рос г кунод ин масал Худой варо: 
«Агар бнбаст яке дар, хазор дар бикшод».

Худой и арш  чахонро чунин ниход ниход, 
Ки гох мардум аз у шоду г ах бувад ношод.

Худой чашми бад аз мулки ту бигардонод!
* * *

\ з  дуст ба хар чиз чаро боядат озард,
К-ин айш чунин бошад: гах шодию гах дард!

Гар хор кунад мехтар, хорй накунад айб,
Чун боз навозад, шавад он доги чафо сард.

Сад нек ба як бад натавон кард фаромуш, 
Гар хор барандешй, хурмо натавон х(в)ард.

У хашм хамегирад, ту узр хамехох,
Х ар руз ба нав ёри дигар менатавон кард!



ДАР МАДХ.И НАСР ИБНИ АХМАД

Хотами Тойй туйй андар сахо,
Рустами Дастон туйй андар набард!

Не, ки Хотам нест бо нуди ту род,
Не, ки Рустам нест дар нанги ту мард!

* * *

ДАР МАРСИЯИ АБУЛХАСАН МУРОДЙ

Мурд Муродй, на хамоно, ки мурд,
Марги чунон хоча на корест хурд!

Чони гиромй ба падар боздод,
Колбади тира ба модар супурд.

Они малак бо малаке рафт боз,
Зинда кунун шуд, ки, ту гуйй, намурд!

К ох набуд у, ки ба боде парид,
Об набуд у, ки ба сармо фасурд!

Шона набуд у, ки ба муе шикает,
Д он а набуд у, ки зам инаш  фарсуда.

Ганчи заре буд дар ин хокидон,
К-у ду чахонро ба чаве мешумурд!

Колаби хоки суви хокй фиканд,
Нону хирад суйи самовот бурд.

Чони дувумро. ки надонанд халк. 
Мискалае карду ба чонсн супурд.

Соф буд, омехта бо дурди май,
Бар сари хум рафту чудо шуд зи дурд.

Дар сафар афтанд ба хам, эй азиз, 
Марвазию розию румию курд.

Хонаи худ боз равад хар яке,
Атлас кай бошад хамтои бурд?!

Хомуш кун чун нукат, эро малак 
Номи ту аз дафтари гуфтан сутурд!

Малико, чашни Мехргон омад, 
Чашни шохону хусравон омад!

Хаз ба чойи мулхаму хиргох 
Бадали богу бустон омад.

Мурд ба чойи савсан омад боз,
Май ба чойи аргавон омад.

Ту чавонмарду давлати чавон 
М ай. ба бахти ту, навчавон, омад!

* * *
Д ер зиёд он бузургвор худованд,
Чони гиромй ба чонаш андар пайванд!

Д оим бар чони у биларзам , зеро-к 
М одари озодагон кам орад фарзанд!

Аз маликон касе чун у набувад чавоне 
Роду сухандону шермарду хирадманд!

Кас нашиносад хаме, ки кушиши у чун, 
Х алк надонад хаме, ки бахш иш и чанд!

Дасту забон дурру зар пароканад уро,
Ном ба гетй на аз газоф пароканд!

Д ар  дили мо шохи мехрубонй биншост, 
Дил на ба бозй зи мехри хоста барканд!

Хам чу муаммост фахру химмати у ш ар\, 
Хамчу «Абасто»-ст фазлу сирати у «Занд»!

Гарчи бикушанд ш оирони замона,
М адх касеро касе нагуяд монанд!

Сирати у тухми кишту неъмати у об, 
Х отири маддохи у замини баруманд!

С ирати у був-д вахйнома ба Кисро.
Чунки ба ойин-ш «П анднома» биёганд!

Сирати он шох «Панднома»-и аслист, 
3-он ки хаме рузгор гирад аз у панд!

Х,ар ки cap аз панди шахрёр бипечид, 
Пойи тарабро ба доми гурм дарафканд.

Кист ба гетй хамирмояи идбор?!
Он ки ба икболи у набошад хурсанд!

Х,ар кй нахохад хаме кушойиши кораш, 
Гу: «Бишаву дасти рузгор фуру банд!»

Эй малак, аз холи дустон-ш хаменоз!
Эй фалак, аз холи душманон-ш хамеханд!

Охири шеър он кунам, ки аввал гуфтам: 
«Дер зиёд он бузургвор худованд!».

* * *

Сарсари ханри ту, эй сарви баланд,
Решай умри ман аз бех биканд!

Пас, чаро бастаи уям хама умр,
Агар он зулфи дуто нест каманд?!

Ба яке чон натавон кард суол,
К-аз лаби лаъли ту як 6yfc ба чанд!

Бифканад оташ андар дили хусн,
Он чй хичрони ту аз сина фиканд!

М аро бисуду фуру рехт, хар чи дандон буд, 
Набуд даидон, ло, бал чароги тобой буд!

Сапеду симрада буду дурру марчон буд. 
Ситораи сахари буду катраборон буд!

Яке намонд кунун з-он хама, бисуду бирехт, 
Чй нахс буд?! Хдмоно, ки нахси Кайвои буд!

Чахон хамеша чу чашмест гирду гардон аст. 
Хдмеша, то бувад ойин-ш. гирдгардон буд.

Х амон. ки дармон бош ад, ба чойи дард шавад 
Ва боз дард хамон, к-аз нахуст дармон буд.

Кухан кунад ба замоне, хамон кучо нав буд 
Ва нав кунад ба замоне хамон, ки хулкон буд.

Басо ш икастабчёбон, ки боги хуррам буд,
Ва боги хуррам гашт, он кучо биёбон буд.

\ а м е  чй донй, эй мохруйи мушкинбуй.
Ки холи банда аз ин пеш бар чй сомон буд?!

Ба зулфи чавгон нозиш хамекунй ту бад-у, 
Надидй он I ах уро. ки зулф чавгон буд!

6  h  Т и  fi X О Н А  Е 
Дмшэд'иДО технологи* 

Точикистон

h '« *  ^ -а о ги ч -с и е п »  у . 14в е у п г * т *
В И S Л И О Т Е К А



Шуд он замена, ки руяш ба сони дебо буд, 
Шуд он замона, ки муяш ба сони катрон буд!

Чунон ки хубии мехмону дуст буд азиз, 
Бишуд,ки бознаёмад, азиз мехмон буд.

Басо нигор, ки хайрон будй бад-у - дар чашм, 
Ба руйи у - дар чашмаш хамеша хайрон буд.

Шуд он замона, ки у шод буду хуррам буд, 
Нишоти у ба фузун буду гам ба нуксон буд.

Хамехариду хамесахт бешумор дирам,
Ба шахр хар ки яке турки норпистон буд.

Басо канизаки неку, ки майл дошт бад-у.
Ба шаб зиёрати у иазди чумла пинхон буд.

Ба руз чунки наёраст шуд ба дидани у. 
Нихеби хочаи у буду бими зиндон буд.

Набиди рушану дидори хубу руйи латиф 
Кучо гарон буд, зи ман хамеша арзон буд.

Хамеша шоду надонистаме, ки гам чй бувад, 
Дилам нишоту тарабро фарохмайдон буд.

Дилам хизонаи пурганч буду ганч сухан 
Нишони номаи мо мухру шеър унвон буд.

Басо дило, ки ба сони харир карда ба шеър,
Аз он сипас, ки ба кирдори сангу сандон буд.

Х,амеша чашмам зи зулфакони чобук буд, 
Х,амеша гушам зи мардуми сухандон буд.

Аёл не, зану фарзанд не, маунат не,
Аз ин хама танам осуда буду осон буд.

Ту Рудакиро, эй фаг, кунун хамебинй,
Бад-он замона надидй, ки зайни фитён буд!

Бад-он замона надидй, ки зи чаман рафтй 
Сурудгуён, гуфтй, хазордастон буд!

Шуд он замона, ки у унси родмардон буд,
Шуд он замона, ки у пешкори мирон буд!

Х,амеша шеъри варо зи мулук девон аст, 
Хамеша шеъри варо зи мулук девон буд.

Шуд он замона, ки шеъраш хама чахон бншнуфт, 
Шуд он замона. ки у шоири Хуросон буд!

Кучо ба гети будаст номвар дехкон,
Варо ба хонаи у сим буду хумлон буд.

Киро бузургию иеъмат зи ину он буди,
Варо бузургию неъмат зи оли Сомон буд!

Бидод мири Хуросон-ш чил хазор дирам,
Д ар у фузунии якианчи мири М окой буд.

В-аз йвлиёш парокаида низ хашт хазор 
Ба ман расид, бад-он вакт хол чунон буд!

Чу мир дид сухан, дод доди мардии хеш 
Зи авлиёш. чунон к-аз амир фармон буд.

Кунун замона дигар гашту ман дигар гаштам, 
Асо биёр. ки вакти асову анбон буд!

* * *

Май орад шарафи мардуме падид, 
Озоданажод аз дирамхарид.

Май озода падид орад аз бадасл.
Ф аровоп хунар аст андар ин набид!

Хар он гах ки хурП май. хуш он гах аст,
Хоса чум гулу с гш ан  дамид!

Басо хисни баландо, ки май кушод,
Басо курраи навзин, ки бишканид!

Басо дун бахило, ки май бихурд,
Каримй ба чахон дар пароканид!

* * *

К ор хама рост, ончунон ки бибояд,
Х,оли шодист, ш одбош й, шояд!

Андуху андешаро дароз чй дорй?!
Давлати ту худ хамон кунад, ки бипояд!

Ройи вазирон туро ба кор наёяд,
Х,ар чй савоб аст, бахт худ фармояд.

Ч арх наёрад бадили ту зи халой к 
В-он ки туро зод, низ чун ту назояд!

Эзад харгиз даре набандад бар ту.
То сади дигар ба бехтарП накушояд!

* * *

Хдр бод, ки аз суйи Бухоро ба ман ояд.
Бо буйи гулу мушку насими суман ояд.

Бар хар зану хар мард кучо барвазад он бод? 
Гуйй, магар он бод хаме аз Хутан ояд!

Не, не, зи Хутан бод чунин хуш навазад хеч,
К-он бод хаме аз бари маъшуки ман ояд!

Эй турки камарбаста, чунонам зи фирокат,
Гуянд кабои ту маро пирахан ояд!

Х 'Ф  Hia6 нигаронам ба Яман, то ту баройй, 
fc'po ки Сухайлию С’ухайл аз Яман ояд!

Кушам, ки бипушам, санамо, номи ту аз халк.
То номи ту кам дар дахани анчуман ояд.

Бо хар кй сухан гуям, агар хохаму rap  не, 
Аввалсуханам номи гу андар дахан ояд!

* * *

Д А Р М АДХИ ВАЗИР А БУ Т Т А Й Й И Б  ТО Х И РИ  
М УСЪ АБЙ

М аро чуди у тоза дорад хаме,
М агар чудаш абр асту ман киштзор?!

Магу як су афган, ки худ хамчунин 
-Нняндешу дидай хирад баргумор!

Або барку бо частани соъика 
Або гулгули раьд дар кухсор.



На мохи Сиёми, на мохи фалак,
Ки инат гулом ас ту он пешкор!

Н а чун пури мири Хуросон, ки у 
А торо нишаста бувад кирдгор!

* * *

Эй ошики дилдода бад-ин чойи сипаний, 
Хамчун шаманй шефта бар сурати Фархор!

Д арвозу даревос фуру гашту баромад,
Бим аст, ки якбора фуруд ояд девор.
Он хачши зи гардан-ш даровехт'а гуйй, 
Хикест пур аз бода, даровехта аз бор.

Девори кухангашта бииардозад позер,
Як руз хама паст шавал. ранчаш  бигзор!

Ёд ориву донй, ки туйй зираку нодон?!
В-ар ёд наёрй ту. сиголиш куну ёд ор!

*  *  *

Зиндагонй чи кутаху чи дароз.
На ба охир бимурд бояд боз?!

Хам ба чанбар гузор хохад буд 
Ин расанро, агарчи хает дароз!

Хох,и, андар анову шиддат зи,
Хохй, андар амон ба неъмату ноз!

Хохй, алдактар аз чахон бипзир,
Хохй, аз Рай бигир то ба Тароз!

Ин хама бодубуди ту хоб аст,
Х обро хукм не, магар ба мачоз.

Ин хама рузи марг яксонанд.
Наш иносй зи якдигаршон боз...

Ноз агар хубро сазост ба ш арг,
Н асазад чуз туро караш маву ноз!

ДАР МАРСИЯИ ШАХИДИ БАЛХЙ

Корвони Ш ахид рафт аз пеш 
В-они мо рафта гиру меандеш:

Аз шумори ду чашм як тан кам 
В-аз шумори хирад хазорон беш!

Тушаи чони хеш аз у бирбой,
Пеш. к-ояд-т маргн пойогеш!

* * *

Хает бар хоча пехта рафтан.
Рост чун бар дарах г печад сан.

* * *

Модари майро бикард бояд курбон, 
Баччаи уро гирифту кард ба зиндон.

Баччаи уро аз у гирифт надонй,
То-ш накубй нахусту з-у накашй чон!

Чуз ки набошад халол дур бикардаи 
Баччаи кучак зи шири модару пистон,

То нахурад шир хафт мах ба тамомй 
Аз сари урдибихишт то буни обон!

Он гах шояд зи руйи дину рахи дод 
Бачча ба зиндони тангу модар курбон.

Чун бисупорй ба хабе баччаи уро, 
Х,афт шаборуз чира монаду хайрон.

Боз чу ояд ба хушу хол бибинад,
Чуш барорад, бинолад аз дили сузон .

N

Гох забар зер гардад аз гаму гах боз 
Зср забар, хамчунон зи андухи чушон.

Зарр ба оташ кучо бихохй полуд, 
Чушад, лекин зи гам начушад чандон!

25



Боз Ga кирдори уштуре, ки бувад мает, 
Кафк барорад зи хашму зояд шайтон.

М арли х.арас кафкхош пок бигирад,
То биш авад тирагишу гардад рахшон.

Охир, к-ором тираду начахад тез,
Д ар-ш  кунад устувор марди иигахбои.

Чун бинишинад тамому софй гардад, 
Гунаи ёкути cvpx гираду марчон.

ЧцИД UJ у сурх чун акики ямонй.
Чанд аз у лаъл чун нигини Бадахшон!

В-ар-ш бибуйй, гумон барй, ки гули сурх 
Буй бад-у доду мушку анбар бо бон!

Хам ба хум-андар хамегудозад чунин 
То ба гахи навбахору нимаи найсон.

Он гах агар нимишаб дараш  бигуаюйй, 
Чаш маи хуршедро бибинй тобон!

В-ар ба булур-андарун бибинй, гуйй:
1 авхари сурх аст ба каффи М усии И мрон'

Зуфт ш авад родмарду суст-диловар,
Гар бичаш ад з-ую руйзард-гулнстон!

В-он-к ба шодй яке кадах бихурад з-уй, 
Ранч набинад аз он фарозу на ахзон.

Аидухи дахсоларо ба Танча рамонад, 
Ш одии навро зи Рай биёраду Уммон!

Бо майи чунин, ки солхурда бувад чанд, 
Нома бикарда фарози панчаг хул кон

Мачлис бояд бисохта маликона,
Аз гулу аз ёсамину хайрии алвон!

Неъмати фирдавс густарида зи хар су, 
Сохта коре, ки кас насозад чунон!

Чомаи заррину фарш хои навойин, 
Ш ухра раёхину тахтхои фаровон.

Барбати Исиву лавнхои Фуодй,
Чанги М удакниру нойи Чобаки Хобон!

Як саф мирону Енлъамй биншаста,
Як саф Хуррону П ирсолихи Дехкон.

Хусрав бар тахти пешгох нишаста- 
Шохи мулуки чахон- амири Хуросон!

Турк хазорон ба пой пеши саф андар,
Х ар як чун мохи бар ду хафта дурафшон!

Хар як бар cap басоки мурд нихода,
Руш майи сурху зулфи чаъдаш райхон!

Бодадиханда- буте бадеъ зи хубон,
Баччаи хотуни турку баччаи хокон!

Чун-ш бигардад набиз чанд ба шодй,
Ш охи чахон шодмону хурраму хандон!

Аз кафи турке сиёхчашми парируй,
Комат чун сарву залфаконаш чавгон.

3-он майи хушбуй corape биситонад,
Ёд кунад руйи шахрёри Сичистон.

Худ бихурад нушу авлиёш хам эдуч 
Гуяд хар як, чу май бигирад шодон:

«Ш одии Бучаьфар Ахмад ибни М ухаммад, 
Он мехи озодагону мафхари Эрон!

Он малики адлу офтоби замона, 
Зинда бад-у доду руш нойии гехон!

Он-к набуд аз нажоди Одам чун у. 
Низ набош ад, агар нагуйй бухтон!

Хуччати якто Худою сояи уяст, 
Тоъати у карда вочиб ояи Фуркон!

Х алк зи хоку зи обу оташ у боданд 
В-ин малик аз офтоби гавхари Сосон!

Ф арр бад-у ёфт мулки тираву тори, 
Адн бад-у гаш т тиригетии вайрон!

Гар ту фасехй, хама манокдби у гуй, 
В-ар ту дабирй, хама мадоихи у хон!

В-ар ту хакимиву рохи хикмат чуйй, 
Сирати у гиру хуб мазхаби у дон!

Он ки бад-у бингарй ба хикмат, гуйй: 
И нак Сукроту хам Ф алотуни Юнон!

В-ар ту факехию суйи ш аръ гаройй, 
Ш офиъй ичак-ту Буханифаву Суфён!

Г ар бигуш ояд зуфон ба илму ба хикмат, 
Гуш кун, инак, ба илму хикмати Лукмон!

М арди адабро хирад физояду хикмат, 
М арди хирадро адаб физояду имон!

В-ар ту бихохй фариштае, ки бибинй, 
И нак уяст ош коро Ризвон!

Хуб нигах кун бад-он лагоф ату он руй, 
То ту бибинй бар ин, ки гуфтам бурхон!

П окии ахлоки уву покнажодй 
Бо нияти неку бо макорими эхсон!

В-ар су лани у расад ба гуши ту як рох, 
С аъд ш авад мар туро нухусати Кайвон!

В-ар-ш ба еадр-андарун ниш аста бибинй, 
Ч,азм бигуйй, ки зинда гаш т Сулаймон!

Сом и саворе. ки то ситора битобад,
Асб набинад чун у савор ба майдон!

Боз ба рузи набарду кину хамийят 
Гар-ш бибинй миёни миг фару хафтон,

Х ор намояд-т жандапил бад-он гох 
В-арчи бувад маету тезгаш таву гуррон!

В-ар-ш бидидй Сифандёр гахи разм, 
Пеши синонаш чахон давидию ларзон!

Гарчи ба хангоми хилм кухи тани уй, 
Кухи Сиём аст, ки кас набинад чунбон!

Душман агар аждахост, пеши синонаш 
Гардад чун мум пеши оташ и сузон!

В-ар ба набард оядаш си гораи Бахром, 
Тушаи шамшери у ш авад ба гаравгон!

Боз бад-он гах ки май ба даст бигирад, 
Абри бахорй чун у наборад борон!

Абри бахорй чуз оби тира наборад,
У хама дебо ба тахту зарр ба анбон!

Бо ду кафи у зи бас ато, ки бибахшад. 
Х ор намояд хадису киссаи туфон!

Лочарам аз чуду аз саховати уяст 
Н арх гирифта мадеху сомит арзон!

Ш оир зи у равад факиру тихидаст,
Бо зари бисер бозгардаду хумлон!

М арди суханро аз у навохтану бирр, 
М арди адабро аз у вазифаи девон!

Боз ба хангоми доду адл бари халк 
Нест ба гетй чун у набилу мусалмон!

Д од биёбад заьиф хамчу кавй з-уй, 
Навр набинй ба назди уву на удвон!

Н еъмати у густарида ба хама гетй,
Он чй кас аз неъматаш набинй урён!

Бастаи гетй аз у биёбад рохат,
Хастаи гетй аз у биёбад дармон!

Бо расани авфи он муборакхусрав 
Халкаи танг аст, хар-ч дашту биёбон!

Пузиш бипзираду гунох бибахщад, 
Хашм наронад, ба афв кушаду гуфрон!

Он малики Нимрузу хусрави пируз, 
Давлати у юзу душман охуйи нолон!

Амр ибн -ул-Лайс зинда гаш т бад-у боз 
Бо хишами хешу он замонаи эшон!

Рустамро ном агарчи сахт бузург аст, 
Зинда бад-уяст номи Рустами Дастон!

Рудакиё, барнавард мадхи хама халк, 
М идхати у гую мухри давлат бисгон!

В-арчи бикушй ба чахди хешу бигуйй, 
В-арчи кунй тез фахми хеш ба сухон;

В-арчи дусад тобиъа фариш та дорй,
Н из пари бозу хар-ч чинниву шайтон,

Гуфт натонй сазош, хезу фароз ор 
Он-к бигуфтй, чунон-к гуфтан натвон!

И нак мадхе, чунон ки токати ман буд, 
Л афз хама хубу хам ба маънй осон,

Чуз ба сазовори мир гуфт надонам,
В-арчи Ч*Фирам ба шеъру Тойиву Х,ассон!

М адхи амире, ки мадх з-уст чахонро, 
Зинат хам з-ую фарру нузхату сомон!

Сахт шикухам, ки ачзи май бинамояд, 
В-арчи Сареъам або фасохати Сахбон!

Бурд чунин мадху арза кард замоие, 
В-арчи бувад чира бар мадоихи шохон.

Мадхи хама халкро карона падид аст, 
М идхати уро карона неву на поён!

Нест шиг ифтй, ки Рудакй ба чунин чой 
Хира ш авад бе равону монад хайрон.

В-ар на маро Буумар диловар кардй 
В-он гах дастурии гузидаи Аднон,

Захра кучо будаме ба мадхи амире,
К-аз пайи у офарид гетй Яздон?!

В-ар-м заъифиву бебудй-м набудй, 
В-он-к набуд аз амири М аш рик фармон.

Худ бидавидй ба сони пайк мураттаб, 
Хидмати уро гирифта чома ба дандон!

М адх расул аст, узри ман бирасонад,
То биш иносад дуруст мири сухандон.

Узри рахи заъфу нотавонию  пири, 
К-у ба тани хеш аз ин наёмад мехмон.

Д авлати мирам хамеша бод бар афзун, 
Д авлати аъдои у хамеш а ба нуксон!

Сар-ш расида ба мох- бар ба баландй 
В-они муъодй ба зери мохй пинхон!

Талъат тобандатар зи талъати хуршед, 
Н еъмат пояндатар зи Чудию Сахлон!

★ * * *

И н чахонро нигар ба чашми хирад,
Не бад-он чашм, к-андар у нигарй.

Хдмчу дарёст в-аз накукорй 
Киштие соз, то бад-он гузарй!

* * *

М орро харчанд бехтар парварй,
Чун яке хашм оварад. кайфар барй.

Сифла табъи мор дорад, бехилоф. 
Чахд кун, то руйи сифла нангарй!

* * *

Эй он ки гамгинию  сазоворй,
В-андар нихон сириш к хамеборй.

Аз бахри он кучо бибарам номаш, 
Тарсам зи сахт андуху душворй!

Рафг он-к рафту омад он-к омад, 
Буд он кй буд, хира чй гам дорй?!

Хам вор кард хохй гетиро?!
Гетист, кай пазирад хамворй?!

Мустй макун, ки нангарад у мустй, 
Зорй макун, ки наш навад у зорй!

Ш ав, то киёмат ояд, зорй кун,
Кай раф таро бо зорй боз орй?!

О зори беш бннй з-ин гардун,
Гар ту ба хар бахона биёзорй!

Гуйй, гумош таст балое у
Бар хар кй ту дил бар-у бигморй!

Абре падид нею кусуфе не,
Бигрифт моху гашт чахон торй!

Ф армон кунй ва ё накунй, тарсам, 
Бар хештан зафар надихй боре!

То биш кани сипухи гамон бар дил, 
Он бех, ки май биёриву бигсорй!

А ндар балои сахт падид ораид 
Ф азли бузургмардию солорй!

* * *

Буйи ^уйи  Мулиён ояд хаме,
Ёди ёри мехрубон ояд хаме.

Реги Омуву дуруштий рохи у 
Зери поям парниён ояд хаме!

Оби Чайхун аз нишоти руи дуст, 
Хинги моро то миён ояд хаме!

Эй Бухоро, шод бошу дер зй,
М ир наздат шодмон ояд хаме!

М ир мох асту Бухоро i смон,
М ох суйи осмон ояд хаме!

М ир сарв «с^у Бухоро бустон. 
С арв суйи бустон ояд хаме!

О фарину мадх суд орад хаме,
Гар ба ганч-андар зиён ояд хаме!

★ * *

М аро зи мансаби тахкики анбиёст насиб,
Чй об чуям аз чуй и хушки юноий?!

Барой парвариш и чисм чоп чй ранча кучам. 
Ки хайф бош ад рухулкудус ба сагбонй!

Ба хусни савг чу булбул мукайяди назмам,
Ба чурми хусн чу Юсуф асири зиндонй!

Басе нишастам ман бо акобиру аъён, 
Биёзм^дамаш иь »>шкору иннхонй.

Нахостам зи таманно, магар ки дастурй, 
Наёфтам зи атохо, магар пушаймонй!

* * *

Эй бар хама мирони чахон ёфта шохй.
М ай хур. ки бадандеш чунон шуд, ки ту хохй!

Май хох. ки бадхох ба коми лили ту гаш т 
В-аз бахт бадандеши ту овард габохй!

Ш уд рузаву тасбеху таровех ба як чой,
Ид омаду омад маю маъшуку малохй!

Чун мох хамечуст шаби ид хама халк,
М ан руйи ту чустам. ки маро шохшо мохй!

M ax rox  ба афзун буваду гох ба кохиш,
Доим ту бар афзун бувшо хеч накохй!

Мирй ба гу м у\кам  шуду шохй ба ту хуррам. 
Бар хира надоданд туро мирию шо\й!

Хуршеди равон бош й, чун аз бари рахшй, 
Д арёи равон бошй, чун аз бари гохй!

Онхо, ки хама майл суйи мулки ту карданд, 
И нак биниходанд cap аз тофтарохй1

Доми тамаъ аз мохй дар  об фиганданд,
На мард ба чой омаду на дому на мохй!

M cxiap  нашавад, гарчи кавй г ардад, К'.'хтпр 
Гохй нашавад, гарчи хунар дорад, «охй!

★ * *

Дил танг мадор. эй малик, a i кори худой 
В-орсму тарабро мадех аз табь чудой!

Сад бор ф” тодаст чунин хар маликеро 
Охир бирасиданд ба хар компавойй!

Ом кас, ки туро диду туро бинад дар чан г, 
Д онад, ки гу бо шер ба шамшер даройй!

Ин кори самойи буд, не куввати инсон, 
Касро набувад кувват бо кори самойй!

Онон. ки гирифтор шуданд аз сипахл ту, 
Аз банд ба шамшери ту ёбанд рахойй!

*  *  *

РУБОИХ.О

Д ар рахгузари бод чароге, ки турост, 
Тарсам, ки бимирад аз фароге, ки турост! 
Буйи чигари сухта олам бигирифт,
Гар нашнидй, зихй димоге, ки турост!

*  *  *

Бо он ки дилам аз гами хачрат хун аст, 
Ш одй ба гами туам зи гам афзун аст! 
Андеша кунам хар ш абу гуям: «Ё Раб, 
Х^чрон-ш  чунин аст, висолаш чун аст?!».

* * *

Ч,ое, ки гузаргохи дили махзун аст,
Он чо ду хазор найза боло хун аст. 
Лайлисифатон зи холи мо бехабаранд, 
Мачнун донад, ки холи Мачнун чун аст!

*  * *

Дил хаставу бастаи мусалсалмуест,
Хунгаштйву куштаи бути хиндуест!
Суде надихад насихата г, ай воиз.
Ин хонахароб турфа якпахлуест!

* -к *

Такдир, ки бар куштаиат озарм надошт, 
Бар хусну чавоният дили гарм надошт. 
А ндар ачабам зи чонситон, к-аз чу туе 
Ч,он бистаду аз чамоли ту шарм надошт!

* * *

Чашмам зи гамат ба хар акике. ки бисуфт. 
Бар чехра хазор гул зи розам бишукуфт. 
Розе, ки дилам зи чон хамедошт нихуфт, 
Ашкам ба забони хол бо халк бигуфт.

* * *

Бе рун ту хуршеди чахонсуз мабод,
Хам бе ту чароги оламафруз мабод!
Бо васли ту кас чу ман баломуч мабод, 
Рузе ки туро набинам, он руз мабод!

*  * *

Зулфаш бнкашП. шаби дароз андозад 
В-ар бигш ой, чаш ули боз андозад.
В-ар нечу хамаш зи якдигар 6hi шоянд, 
Доман-доман мушки Тароз андозад.

* * *

Чуй руз алам занад, ба номат монад,
Чун якшаба шуд мох,, ба чомат монад!
Такдир ба азми тезгомат монад.
Рузй ба ато додаии омат монад!

* * *

Чуз ходиса харгиз талабам кас накунад.
Як пурсиши гарм чуз табам кас накунад.
В-ар чон ба лаб оядам, ба чуз мардуми чашм 
Як катран об бар лабам  кас накунад.

*  * *

Н омат шунавам, дил зи фарах зинда шавад,
Холи ман аз икболи ту фархунда шавад.
В-аз гайри ту хар чо сухан ояд ба миён,
Х отир ба хазор гам пароканда шавад!

* * -к

Омад бари ман. Кй? Ёр! Кай? Вакги сахар!
Тарсанда зи кй? Зи хаем! Хасмаш кй? Надар!
Додам-ш ду буса. Бар кучо? Бар ибн i ар!
Лаб буд? Ча! Чй буд? Аки к! Чун буд? Чу шакар!

*  *  'к



Х,он, таш начнгар, мачуй з-ин бог самар, 
Бедистонест ин риёзи бадудар!
Бехуда мамон, ки богбонат зи кафост,
Чун хок ниш аста гиру чун бод гузар!

*  *  *

Чун кушта бибиниям ду лаб гаш та фароз 
В-аз чон тихй ин колаби фарсуда ба оз.
Бар болинам нишину мегуй ба ноз,
К-«Эй ман ту бикуштаву пушаймон т у д а  боз!».

* * *

Д ар чустани он нигори пуркинаву чанг 
Гаштем саропои чахон бо дили танг;
Шуд даст зи кору рафт пой аз рафтор,
Ин баски ба cap задему он баски ба санг!

*  * *

Бар ишки туам на сабр пайдост, на дил,
Бе руйи туам на акл барчост, на дил!
Ин гам, ки марост, кухи Коф аст, на гам,
Ин дил, ки турост, санги хорост, на дил!

★ * *

Вочиб набувад ба кас-бар ифзолу карам,
Вочиб бошад, харойина. шукри ниам.
Таксир накард хоча дар новочиб,
М ан дар вочиб чй гуиа таксир купам?!

* * -к

Ю суфруе, к-аз-у фигон карддилам ,
Чун дасти занони мисриён кард дилам. 
3-огоз ба буса мехрубон кард дилам, 
Имруз нишонаи гамон кард дилам!

* * ★

Д ар пеши худ он нома чу булкома ни хам, 
Парвин зи сиришки дида бар чома нихам. 
Бар посухи ту чу даст бар хома нихам, 
Хохам, ки дил андар ш икани нома нихам.

* * *

Д ар  манзили гам фиканда мафраш  моем 
В-аз оби ду чашм дил пуроташ  моем: 
Олам чу ситам кунад, ситамкаш  моем, 
Дасти xym.i рузгори нох(в)аш моем!



Д ар ишк, чу Рудакй, шудам сер аз чон, 
В-аз гиряи хунин мижаам шуд марчон. 
Алкисса, ки аз бими азоби хичрон 
Д ар  оташ и раш кам дигар аз дузахиён!

* * ir

Д идор ба дил фурухт, нафрухт гарон, 
Буса ба равон фурушаду хает арзон! 
Оре, ки чу он м ох  бувад бозаргон, 
Д идор ба дил фурушаду буса ба чон!

* * *

Руят дарёи хусну лаълат марчон,
Зулфат анбар, садаф дахан, дур дандон! 
А бру киштию чини пешонй мавч, 
Гирдоби бало габгабу чаш мат туфон!

* *  *

Эй аз гули сурх ранг бирбудаву бу,
Ранг аз пайи рух рабуда, бу аз пайи му!
Гулранг ш авад, чу руй шуйй, хама чу, 
М ушкин гардад, чу му фишонй, хама ку!

* * *

Эй нолаи пири хонакох аз гами ту,
В-Эй гиряи ш ф ли  бегунох аз гами ту, 
А ф гони хуруси субхгох аз гами ту,
О х аз гами ту. хазор ох аз гами ту!

* * *

Ч архи качабоз то нихон сохт кача,
Б о  неку бади дойра дарбохт кача. 
Х,ангомаи шаб гузашту шуд кисса тамом, 
Толеъ  ба кафам яке наяндохт кача!

*  *  *

Зулфат дидам, cap аз чамон печида, 
В-андар гули сурхи аргавон печида.
Д а р  хар банде хазор дил дар  бандаш, 
Д а р  хар пече хазор чон печида!

* * *

Чун кори дилам зи зулфи у монд гирех, 
Б ар  хар раги чон сад орзу м онд гирех. 
Уммед зи гиря буд, афсус. афсус,
К-он хам шаби васл дар гулу монд гирех!

* * *

Аз К аъба калисиёнишинам кардй,
Охир дар куфр бекаринам кардй!
Баъд аз ду хазор сачда бар даргахи дуст, 
Эй ишк, чй бегона зи динам карда!?

* *  *

Гар бар сари нафси худ амирй, мардй! 
Бар куру кар, ар нукта нагирй, мардй! 
М ардй набувад фитодаро пой задан,
Гар дасти фитодае бигирй, мардй!

* *  *

Он харпадарат ба даш т хошок задй, 
М омог дафу дуруя чолок задй.
Он бар сари гурхо таборак хондй 
В-ин бар дари хонахо табурок задй!

* * *

Дил сер нагардадат зи бедодгарй.
Чашм об нагардадат, чу дар ман нигарй. 
Ин турфа, ки дустгар зи чонат дорам ,
Бо он ки зи сад хазор душман батарй!

* * *

4К



Бо дода каноат куну бо дод бизй!
Д ар  банди такаллуф машав, озод бизй! 
Д ар бех зи худе назар макун, гусса махур, 
Д ар  кам зи худе назар куну ш од бизй!

* * *

Н орафта ба шохрохи васлат гоме, 
Ноёфта аз хусну чамолат коме,
Н огох шунидам зи фалак пайгоме,
К-«Аз хумми ф ирок нуш бодат чоме!».

*  *  *

б а й т н о й  п а р о к а н д а

АЗ МАСНАВИИ БАХРИ РАМАЛ

Х ар ки н-омухт аз гузашти рузгор, 
Низ н-омузад зи хеч омузгор!

* * *

То чахон буд аз сари одам фароз,
Кас набуд аз рози дониш бениёз.

М ардумони бихрад андар хар замон 
Рози донишро ба хар гуна забон

Гирд карданду гиромй доштанд,
То ба санг-андар хаме бингоштанд.

Дониш андар дил чароги равш ан аст 
В-аз хама бад бар тани ту чавш ан аст!

Хеч ганче нест аз фарханг бех.
То тавонй, руй бар ин ганч нех!

* *  *

Хамчунон сурма, ки духти хубруй 
Хам ба сони гард бардорад зи руй.

Гарчи хар руз андаке бардорадаш , 
Бофдам рузе ба поён орадаш.

Д имнаро гуфто, ки то ин бонг чист, 
Бо нихебу сахм ин овои кист?!

Димна гуфт уро: «Нуз ин ово дигар 
Кори ту на хасту сахме бештар!

Об хар чй беш тар неру кунад,
Банди варги сустбуда барканад.

Дил гусаста дорй аз бонги баланд, 
Ранчаке бош ад-ту озору газанд!»

*  4с "к

Подшо симург дарёро бибурд, 
Хонаву бачча бад-он титу супурд.

*  *  *

Ш аб зимистон буд, каппй сард ёфт, 
Кирмаке ш абтоб ногохе битофт. 
Каппиён-ш оташ  хамепиндоштанд, 
Пуштаи хезум бар-у бардоштанд.

* ★ *

В-аз дарахт-андар гувохП лохад уй, 
Ту бад-он гох аз дарах г андар бигуй: 
К-он табангу, к-андар у динор буд.
Он ситад з-эдар, ки нохушср буд.

1к -к *

Н азди он шохи замин кардаш  паём: 
«Доруе фармой «Зомахрон» ба ном».

* * *

А ндар он шахре, ки муш охдн х(в)арад, 
Боз паррад дар хаво, крдак барад!...

*  *  *

Х,еч шодй нест андар ин чахон,
Б ар тар  аз дидори руйи дустон!
Х,еч талхй нест бар  дил талхтар 
А з фироки дустони пурхунар!

*  *  *

О ф арида мардумон мар ранчро,
П еш а карда ранни чоноханчро.

* ★ ★

К о р  чун баста ш авад, бикш оядо 
В-аз паси хар гам тараб  афзоядо!

* * *

Чун даром ад  он кадевар-м арди зафт. 
Бел хиш ту доскола баргираф т.

* * *

Омад ин ш абдиз бо марди хироч, 
Д ар  бичунбонид бо бонгу тилоч.

* * *

Оху аз дом андарун овоз дод,
Посухи гурза ба дониш боздод.

* * *

Киштие бар обу киш тибон-ш бод,
Рафтан андар водие яксон ниход.

* * *

Рузи частан тозиёне чун наванд,
Рузи дан чун ш астсола судманд

•к к к

Аблаху фарзонаро фарчом хок,
Чойгохи хар ду андар як магок!

* * *

Зад кулухе бар хабоки он фазок.
Ш уд хабоки у ба кирдори магок.

* * ★

Аз хама хубиву некй дорад у.
М одавар бар кори хеш ар  дорад у.

Аз хамолон в-аз бародар ман фузун, 
3-он ки ман уммедворам низ юн.

* * *

Бехтарин ёрону наздикон хама, 
Назди у дорам хамеша андама.

* * *

П ар биканда, чангу чангул рехта, 
Хок гашта, бод хокаш бехта!

* * *

Пас биавборид эшонро хама,
Не ш убонро меш зинда, не рама!

*  *  *

Ной кард аз бахри будан козае, 
3-он ки карда будашон андозае.

* 4с 4с

БАЙТНОЙ ПАРОКАНДА
АЗ МАСНАВИИ БАХРИ МУТАКОРИБ

Ба кух, андарун гуфт: «Камкони мо, 
Биёву бикан, бигсалад чони мо!»

*  *  *

Ба андо намуданд вахшурро,
Бидид он саропо хдма нурро.

* * *

Кафан хулла шуд кирми ба\ром аро,
К-аз абрешими чон кунад чомаро.

•к "к *

Тавонй бар-у кор бастан фиреб,
Ки нодон хама рост бинад вуреб.

*  *  *

Гирифт об коша зи сармой сахт.
Чу заррин варак гаш т барги дарахт.

БАЙТХОИ ПАРОКАНДА
АЗ МАСНАВИИ БАХРИ ХАФИФ

Несг фикре ба гайри ёр маро,
И ш к шуд дар чахон фаёр маро.

★ к *

Заръу заръ аз бахор шуд чу бихишт, 
Заръ кишт асту заръ гушаи кишт.

*  * *

То саму cap бароварид аз дашт,
Гаш г зангоргун хама лаби кишт.

*  * *

Х ар яке корде зи хон бардош т,
То пазанд аз саму таъомаки чошт.

* * *

Х ар киро рохбар заган бошад,
Гузари у ба марзаган бошад.

•к к *

Дева харчанд к-абрешум бикунад, 
Хар чй он беш тар ба хеш танад.

Гови мискин зи кайди Димна чи дид 
В-аз бади зог бумро чй расид?!

* * *

Дур монд аз сарои хешу табор, 
Насаре сохт бар сари кухсор.

* * *

Гарчи номардум аст он нокас, 
Н аш авад сер аз у дилам яргас!

* * *

Духти Кисро, зи наели Кайковус, 
Дурситй ном, нагз чун товус!

к  4с 4с

Хеш бегона гардад аз паи диш, 
Хохй он руз, музд камтар диш!

*  4с *

Хештан пок дор, бепархош,
Рав, ба огош андарун махрош!

Аз бузургй, ки хасти, эй хаштук, 
Чокарат бар китиф нихад дафнук!

*  *

Аз ту холй нигорхонаи чам.
Фарши дебо фиканда бар бачкам.

★ * *

М ан чунин зор аз он чамош шудам. 
Хамчу оташ  миёни дош шудам!

* * ★

Чонтурунчидаву ш икастадилам, 
Гуй аз гам хаме фуругусилам.

* *  *

Бод бар ту мубораку хуншон 
Чашни Н аврузу гуспандкушон!

* ★ *

Буданй буд, май биёр акнун,
Ратл пур кун, матуй беш сухун!

* * *

Чун ба бонг омад аз хаво бахнав, 
М ай хуру бонги руду чанг шунав!

* *  *

Чун ниход у пахандро неку,
К айд шуд дар паханди у оху

* * *

Аз ш абистон ба башкам омад шох, 
Гаш т баш кам ба дилбарон чун мох.

*  *  *

Он, ки наш к офариду сарви сахй 
В-он ки бед офариду нору бихй...

БАЙТХОИ ПАРОКАНДА
АЗ МАСНАВИИ БАХРИ ХАЗАЧ

Д иранг ор, эй сипехри чархворо,
Каёхантар-т бояд кард коро!

* * *

Ш абе деранду зулматро мухайё,
Чй нобино дар у ду чашми бино!

* * *

Бихиштойин сароеро бипардохт,
Зи хар гуна дар у тимсолхо сохт.

*  *  *

Зи уду чандан уро остона,
Д араш  симину заррин поликона!

*  *  *

Агарчи дар вафо бешибхию дес,
Намедонй ту кадри ман дизандес!

к к к

Чарогон дар шаби чак ончунон шуд,
Ки гстй рашки хафтум осмон шуд!

•к it -к

Чу ёвандон ба мачлис май гнрифтанд,
Зи мачлис мает чун гаш тачд, рафтанд.

Н аёрам бар касе ин роз бикшуд, 
М аро аз холи хиндуи ту бифнуд.

* * *

Бувад зудо, ки ои нек хомуш,
Чу мургобй занй дар об погуш?!

* * *

И лохо, аз худам бистону гум кун, 
Ба нури пок бар ман уштулум кун!

* ie *

Сари сарви кадаш  шуд божгуна, 
Дуто шуд пушти у хдмчун даруна.

*  *  *

Ба рох-андар хамешуд рохшохе, 
Расид у то ба назди подшохе.

*  *  *

Ту аз фаргул бояд дур бошй, 
Ш авй дунболи кору нон харошй!

АЗ М АСН А ВИИ  БА Х РИ  М У ЗО РЕ Ъ

Эй булбули хушово, ово дех, 
Эй сокй, он кадах, бо мо дех!

* * 1е

Бо сад хазор мардум танхой, 
Бе сад хазор мардум танхой!

